
هزارگی | Hazaragi
ثبت نام د مکتب دولتی بلده صنف 7 د سال 2026 
ثبت نام کیدون طفل شیم د صنف 7 یک بخش مهمی از سفر تحصیلی شی استه. د ویکتوریا، طفل شیم حق دیره که د مکتب تعیین شده محلی دولتی (مکتب محلی) خو ثبت نام شونه. مکتب محلی شیم توسط ساحه مکتب متعلق به آدرس شیم تعیین موشه. شیمو همچنین می تنید به یک مکتبی که مکتب محلی شیم نباشه درخواست بیدید. اگه او مکتب جای دیشته باشه باید طفل شیم ره ثبت نام کنه. 
مه چی رقم می تنوم طفل خوره د صنف 7 بلده سال 2026 ثبت نام کنوم؟
مکتب ابتدائیه طفل شیم یک کپی از درخواستی بلده ثبت نام د صنف 7 ره بلده شیم خواد دد که شیمو اوره تکمیل کیده تا روز جمعه تاریخ 9 مه 2025 پس ریی کنید. شیمو همچنین می تنید ای فرمه ره از وبسایت ازمو پیدا کنید: 
vic.gov.au/moving-primary-secondary-school-information-parents-and-carers.
شیمو می تنید تا 3 مکتب متوسطه دولتی مورد نظر خوره د فرمه درخواستی نوشته کنید. اگه خواسته باشید د یک مکتب کاتولیک یا مستقل ثبت نام کنید، باید از یک پروسه دیگه پیروی کنید. مالومات بیشتر ره می تنید از وبسایتای ازوا پیدا کنید:
· مکتبای کاتولیک: vcea.catholic.edu.au/choosing-a-catholic-school/
· مکتبای مستقل: is.vic.edu.au/independent-schools/
چطور میتنوم مکتب محلی و دیگه مکتبا ره د محله خود خو پیدا کنوم؟
شیمو می تنید با استفاده از گزینه جستجو د وبسایت پیداکننده مکتب من (Find my School) مکتب محلی که مربوط شیم موشه ره پیدا کنید:
1. د مرورگر خو findmyschool.vic.gov.au ره نوشته کید.
2. د قسمت «بلده شروع کیدو آدرس خوره نوشته کید (Enter your address to get started)» آدرس فعلی خوره نوشته کید.
3. د قسمت «سال نام نویسی (Enrolment year)» سال 2026 ره انتخاب کید.
4. د قمست «نوع مکتب (School type)» «متوسطه» یا «7» را انتخاب کنید. 
بعد ازو ای نقشه، مکتب محلی ره که مربوط به ساحه از شیمو موشه نیشو میدیه. جزئیات تماس بلده ازی مکتب د قسمت چپ نقشه د دسترس استه. اگه د قسمت پایین بورید، یک لیستی از پنج نزدیکترین مکتب دولتی ره به آدرس خوره می بینید.
آیا مه میتنوم بلده یک مکتب متوسطه دولتی که مکتب محلی خودون مو نباشه درخواست کنوم؟
[bookmark: _gjdgxs]اری، شیمو می تنید بلده مکتبایی که د محل خود شیم (ساحه بندی-شده) نیسته هم درخواست کنید. اگه او مکتب جای دیشته باشه باید طفل شیم ره ثبت نام کنه.
مکتبا چی رقم درخواستی ها ره اولویت بندی مونه؟
مکتبا باید تمام شاگردایی ره که د ساحه خود شی زندگی مونه ثبت نام کنن. مکتبا اگه جای دیشته باشه باید شاگردایی ره که بیرون از ساحه مکتب شی زندگی مونن هم ثبت نام کنن.
[bookmark: _30j0zll]اگه یک مکتب نه تینه تمام شاگردایی ره که بیرون از ساحه مکتب شی زندگی مونن ثبت نام کنه، درخواست ها به اساس زیر اولویت بندی موشه:
1. شاگردایی که یک خواهر/برادر از عین آدرس دائمی دیرن که همچنان د ای مکتب مه ین.
2. باد ازو تمام شاگردای دیگه به ترتیب نزدیکی خانه شی به مکتب د نظر گرفته موشن.
شاگردایی که بیرون از ساحه مکتب زندگی مونن همچنین شاید به دلیلای قانع کننده د شرایط استثنایی بلده نام نویسی د نظر گرفته شونه.
اگه بعد از تسلیم کیدون فرمه درخواستی مالومات مه تغییر کنه چی کار خواد شد؟
فوراً به مکتب ابتدائیه طفل خو به تماس شید و اونا فرمه شیم ره اصلاح مونن.
اگه یک پیشنهاد ثبت نام ره دریافت نکنوم، آیا می تنوم قد مکتب متوسطه مورد نظر خو درخواست تجدیدنظر کنوم؟
[bookmark: _1fob9te]اری، می تنید قد مکتب متوسطه مورد نظر خو درخواست تجدیدنظر کنید. بلده تسلیم کیدون درخواست تجدیدنظر خو می تنید از فرمه تجدیدنظر ای وزارت استفاده کنید. مکتب ابتدائیه طفل شیم یک کپی از فرمه ره بلده شیم خواد دد که شامل مالومات پروسه تجدیدنظر استه.
از کجا می تنوم مالومات زیادتر د باره پروسه ثبت نام صنف 7 پیدا کنوم؟
شیمو می تنید یک بسته مالوماتی د باره پروسه ثبت نام صنف 7 ره آنلاین پیدا کنید: 
vic.gov.au/moving-primary-secondary-school-information-parents-and-carers. 
همچنین می تنید یک کپی از ای بسته مالوماتی ره از مکتب ابتدائیه طفل خو تقاضا کنید.  
اگه د ترجمه بسته مالوماتی به کمک نیاز دشتید، لطفاً قد مکتب ابتدائیه طفل خو توره بوگید.
بلده کمک پیش ازکی بوروم؟
هماهنگ کننده صنف 6، هماهنگ کننده انتقال یا مدیر مکتب ابتدائیه طفل شیم می تنن قد هرگونه سوالی که شاید د د باره پروسه ثبت نام صنف 7 دیشته باشید کمک کنن. 
[bookmark: _3znysh7]آدرسای اینترنتی مفید
پیدا کننده مکتب مه - findmyschool.vic.gov.au
ساحای مکتب - vic.gov.au/school-zones 
نام نویسی د مکتب -  vic.gov.au/how-choose-school-and-enrol
انتقال به مکتب متوسطه - vic.gov.au/moving-primary-secondary-school-information-parents-and-carers
آموزش معیوبین و فراگیر - vic.gov.au/disability-and-inclusive-education
سوالات عمومی
ایمیل: enquiries@education.vic.gov.au
تلیفون: 1800 338 663
جدول زمانی بلده 2025-26
	تاریخای 2025
	برنامه ها

	تا پنشنبه 24 اپریل 2025
	مکتبای ابتدائیه بسته مالوماتی ثبت نام صنف 6 تا 7 ره به فامیلای شاگردای صنف 6 ارائه مونن. ای بسته شامل درخواستی بلده ثبت نام صنف 7 د سال 2026 استه.  

	تا جمعه 9 مه 2025
	والدین و مراقبین درخواستی بلده ثبت نام صنف 7 بلده سال 2026 ره به مکتب ابتدائیه طفل مو تسلیم مونن.
اگه طفل شیم فعلاً از خانه درس می خوانه یا د یک مکتب ابتدائیه غیر-دولتی موره، درخواستی شی ره مستقیماً به مکتب متوسطه) دولتی مورد نظر خو تسلیم کید.

	سه شنبه 1 جولای 2025
	به والدین و مراقبین د باره پیشنهاد ثبت نام صنف 7 طفل شی د سال تعلیمی 2026 به صورت کتبی خبر دده موشه.

	جمعه 25 جولای 2025
	تاریخ نهایی بلده والدین/مراقبین برای درخواست تجدیدنظر به مکتب متوسطه مورد نظر شی.

	تا سه شنبه 5 آگست 2025
	مکتبای متوسطه نتیجای تجدید نظر شی ره بلده والدین و سرپرستا به صورت نوشتاری تا ای تاریخ ریی مونه.

	تا سه شنبه 12 آگست 2025
	والدین و مراقبین برگه قبولی ثبت نام صنف 7 خوره به مکتب ابتدائیه طفل خو پس ریی مونن.

	سه شنبه 19 آگست 2025
	آخرین مهلت بلده والدین و سرپرستا که یک درخواست تجدیدنظر ره به مسئول ساحوی تسلیم کنن، د صورتیکه درخواست تجدید نظر شی از طرف مکتب متوسطه قبول نشده باشه.

	جمعه 10 اکتوبر 2025
	ساحات والدین و مراقبین ره د باره نتیجه تجدیدنظر شی به رئیس ساحوی اطلاع میدیه.

	سه شنبه 9 دسمبر 2025
	مکتبای متوسطه یک روز معلومات دهی ره بلده شاگردای صنف 6 برگزار مونه.

